
Аннотация. Ушбу мақолада турли объектларни бирор-бир кўрсаткичи бўйича 
классификациялашнинг статистик усули ва унинг дастурий таъминоти ҳамда ундан 
фойдаланиш учун кўрсатма баён қилинган. 

Калит сўзлар: Классификация, программа, объект, тўплам, гуруҳ, ўхшашлик, 
фарқ, миқдор, сифат, замон, макон, ходиса, кўрсаткич, ранг.

Кириш
Турли объектларнинг 

ҳолатларини таққослаш 
ва баҳолашда кўпроқ 
классификациялаш усулларидан 
фойдаланилади. Классификация 
ибораси объектлар (предметлар, 
ходисалар, жараёнлар ва бошқалар) 
тўпламини маълум бир мақсадни 
кўзлаган ҳолда уларни муҳим 
белгилари бўйича бўлакларга, 
гуруҳларга бўлиш, ажратишни 
англатади.

Классификациянинг мақсади: 
ўрганилаётган объектларни 
тизимлаштириш, объектларни 
ўхшашликлар ва улар орасидаги 

фарқларни, ҳодиса ва жараёнларда 
юзага келадиган қонуниятларни 
аниқлаш, динамик жараёнларни бир 
ҳолатдан иккинчи ҳолатга ўтишини 
тадқиқ қилиш ва бошқалардан 
иборат.

К л а с с и ф и к а ц и я л а ш 
объектларнинг миқдорий ва сифат 
кўрсаткичлари бўйича амалга 
оширилиши мумкин. Объектларни 
миқдорий кўрсаткичлар асосида 
классификациялаш, уларни ҳажми, 
миқдори, сони бўйича ўхшашликлари 
ва фарқланишларини ифодалайди. 
Сифат кўрсаткичлари бўйича 
классификациялаш эса уларни 
кўриниши, тезлиги, ҳолатидаги 
ўхшашликлар ва фарқланишларни 

ифодалайди. Сифат кўрсаткичлари бўйича 
классификациялаш миқдорий кўрсаткичлар 
асосида амалга оширилиши мумкин.

Бир жинсли объектлар тўпламини 
классификациялаш объектларнинг маълум 
бир томонини ифодаловчи кўрсаткичларни 
макон ва замонда ўзгариши бўйича ҳам 
бажарилиши мумкин. Объектларни маълум 
бир кўрсаткичини маконда ўзгаришини 
классификациялашда уларнинг аниқ бир 
вақтдаги ҳолатлари ифодаланади. Замонда 
ўзгаришини классификациялаш эса бир 
объектнинг ўша кўрсаткичини вақт бўйича 
ўзгаришини тавсифлайди. Объектлар тўпламини 
вақт бўйича ўзгаришини ҳам классификациялаш 
мумкин, бунда объектларнинг ўрганилаётган 
кўрсаткичини объектлараро ўхшашликлари ва 
фарқланиши кўринади.

Объектларнинг ҳолатини маконда ўзгаришини 
тадқиқ қилиш натижасида кўрсаткичнинг 
объектларга мос қийматларидан иборат дискрет 
стационар вариацион қатор ҳосил бўлиб, ушбу 
қатор объектларни ўрганилаётган кўрсаткич 
бўйича ўзаро таққослаш имконини беради. 
Объектлар ҳолатини замонда тадқиқ қилиш 
натижасида эса кўрсаткичнинг ҳар бир вақтга 
мос қийматларидан ташкил топган вақтли қатор 
юзага келади ва бу қатор аниқ бир объектнинг 
ўрганилаётган кўрсаткич бўйича турли вақтдаги 
ҳолатларини таққослашда қўлланиши мумкин. 
Маконда жойлашган объектлар тўпламининг 
ўрганилаётган кўрсаткичларини турли замондаги 
ҳолатини тадқиқ қилиш натижасида “панель 
маълумотлари” деб номланган маълумотлар 
тўплами хосил бўлади[1,2]. Бу турдаги 
маълумотлар объектлар ҳолатини ҳам макон ҳам 
замонда бир пайтнинг ўзида таққослаш имконини 
беради.

Масалани мазмун-моҳияти, 
классификациялашдан мақсад нималигига қараб 
тўпланган маълумотлар асосида объектлар 
тўплами турли усулларда классификация 
қилинади [3-7].

Тадқиқот методологияси
Классификация қилиш (гуруҳлаш) 

объектни бирор – бир томонини ифодаловчи 
кўрсаткичнинг қийматлари асосида гуруҳларга 
ажратиш ва уларга ном беришдан иборат. 
Бундай усулда миқдорий кўрсаткичлардан 
сифат кўрсаткичларига ўтилади, яъни обектни 
ҳолати масалан, яхши, ўртача, ёмон классларга 
ажратилади.

Объектни маълум бир томонини ифодаловчи 

кўрсаткичнинг тўпланган қийматларидан тузилган 
сонли тўплам ёки вариацион қатор дискрет 
статционар қатор бўладими ёки вақтли қатор 
бўладими маълумотларни бир нечта, жумладан, 
уч гуруҳга: объектни ҳолати яхши, ўртача, ёмон 
гуруҳларга  ажратишда “Статистика назарияси” 
дан маълум бўлган махсус ўртача – “медиана”дан 
фойдаланиш мақсадга мувофиқ [8]. Медиана: 
кўрсаткичнинг қийматлари тўпламини (қаторни) 
тенг иккига бўлувчи қийматидир. Тўплам 
бирликларининг ярмиси медианадан юқорида, 
ярмиси эса пастда жойлашади.

Бу усулни қўллаш кўрсаткичнинг қийматларини 
тенг оралиқли уч гуруҳга ажратишдан бошланади. 

Кўрсаткичнинг қийматлари тўплами { }iX x=  
бўлсин. Тўплам элементлари (n та) – хi лардан 
энг катта – хmax  ва энг кичик – хmin ларни  аниқлаб 
маълумотларни гуруҳлаш учун оралиқ катталиги 
аниқланилади:  

max minx xx
m
−

∆ =
 

бу ерда: ∆х – оралиқ катталиги, m – гуруҳлар 
сони, бизнинг ҳолатда у 3га тенг.

Гуруҳлаш амалларини тизимли ва тасаввур 
қилиш онсон бўлиши учун ишчи жадвал тузиб 
оламиз.

Амаллар кетма-кетлиги қуйидагича 
бажарилади.

1. Ҳар бир гуруҳнинг оралиғини аниқланади.
I - гуруҳ: xmin + Δx = x1:
II – гуруҳ: x1 + Δx = x2:
III – гуруҳ: x2 + Δx = xmax:
2. Учта оралиқдан иборат оралиқ қаторни 

ҳосил қилинади (1-жадвал 2- устун).
3. Кўрсаткичнинг ҳар бир гуруҳга тушадиган 

элементларни аниқлаб ёзиб чиқилади (1-жадвал 
3-устун).

4. Гуруҳларга тушган элементлар сонини 
аниқланади (1-жадвал 4-устун). Уларнинг 
йиғиндиси тўплам элементлари сонига тенг 
бўлиши керак.

5. Гуруҳлардаги элементлар сонини кетма-
кет йиғиб чиқамиз. Йиғинди бу ерда ҳам тўплам 
элементлари сонига тенг бўлиши керак (1-жадвал 
5- устун).

6. Оралиқ қаторда медиананинг ўрни ва 
қиймати ҳамда медиана оралиғи аниқланилади. 
Қаторда медиананинг ўрнини аниқлаш учун 
частоталар йиғиндиси иккига бўлиниб унга 0,5 
қўшилади. Демак медиана [(n:2)+0,5] га тенг. Шу 
рақамга тўғри келувчи элемент қайси оралиққа 

тушса ўша оралиқ медиана оралиғи бўлади. Медиана оралиғида унинг қийматини аниқлаш учун 
қуйидаги формуладан фойдаланилади: 

1-жадвал

т/р Гуруҳлар 
К ў р с а т к и ч н и н г  
г у р у ҳ л а р д а г и 
элементлари

Элементлар 

сони (частоталари)
Йиғилиб борувчи 
частота

1 2 3 4 5

1 xmin ÷ x1 x1, x2, x3 … xk k k

2 x1 ÷ x2 xk+1, xk+2, … xp p k + p

3 x2 ÷ xmax xp+1, xp+2, … xq q k + p + q =n

Жами - - n -

12
0

f
m

e
m

SM x d
f

−
∑ −

= +

бу ерда: Me - медиана; х0-медиана оралиғининг 
қуйи чегараси; d - медиана оралиғи катталиги; ∑f- 
частоталар йиғиндиси; Sm-1 - медиана оралиғигача 
бўлган частоталар йиғиндиси; fm - медиана 
оралиғи частотаси.

Ўрганилаётган кўрсаткичнинг қиймати шу 
оралиққа тушган  объектларнинг ҳолати “ўртача” 
(ранги сариқ, рангнинг шартли белгиси ВВ) 
деб олинади. Медиана оралиғидан пастдаги 
(1-жадвалдаги ҳолатда, III гуруҳ) оралиққа 
тушган объектларнинг ҳолати ”яхши” (ранги 
яшил, рангнинг шартли белгиси АА), медиана 
оралиғидан юқоридаги (I гуруҳ) оралиққа тушган 
объктларнинг ҳолати “ёмон” (ранги пушти, 
рангнинг шартли белгиси СС) деб олинади 
(рангларга шартли белгиларни киритилишининг 
сабаби, натижа қоғозга чиқарилганда рангларни 
ажратиб олиш учун).

Яна шундай ҳолатлар ҳам бўлиши мумкин, 
медиана I ёки III гуруҳга тушиши мумкин. Бундай 
ҳолатларда, яъни медиана I гуруҳга тушганда 
кўрсаткичининг қиймати медианадан кичик 
бўлган объектлар ҳолати “жуда ёмон”(ранги 
қизил, шартли белгиси DD),  шу гуруҳнинг ўзида 
кўрсаткичининг қиймати медианага тенг ва ундан 
катта бўлган объектлар ҳолати “ёмон”, II гуруҳга 
тушган объектлар ҳолати “ўртача” ва III гуруҳга 
тушган объектлар ҳолати “яхши” деб баҳоланади. 
Медиана III гуруҳга тушганда кўрсаткичининг 
қиймати медианадан катта бўлган объектлар 
ҳолати “жуда яхши”, шу гуруҳнинг ўзида 
кўрсаткичнинг қиймати медианага тенг ва ундан 
кичик бўлган объектлар ҳолати “яхши”, II гуруҳга 
тушган объектлар ҳолати “ўртача” ва I гуруҳга 
тушган объектлар ҳолати “ёмон” деб баҳоланади.

Шу тариқа объектлар ўрганилаётган 
кўрсаткичнинг сифат томони бўйича 

классификация қилинади. Классификациялаш 
натижалари биринчидан объектнинг, 
ўрганилаётган кўрсаткич бўйича, ҳолатини вақт 
бўйича ўзгаришини кўрсатса, иккинчи томондан 
бошқа объектлар ҳолати билан таққослаш 
имконини беради.

Иқтисодий объектларни бирор – бир 
кўрсаткичи бўйича юқоридаги алгоритм асосида 
классификациялашни амалга ошириш учун 
дастурлашнинг “Python” тилида “KLASSIFIKATOR 
1” деб номланган пакет дастури яратилди [9-14]. 
Пакет дастур иккита қисмдан иборат: биринчиси 
KLASSIFIKATOR-1 дастури, иккинчиси  
EXCEL файлдаги маълумотлар – объектлар 
кўрсаткичларининг қийматлари. 

Дастурдан фойдаланиш учун объектларнинг 
ўрганилаётган кўрсаткичини замон (ой, чорак, йил) 
ёки макон (ҳудудлар) бўйича қийматлари EXCEL 
дастурида жадвал кўринишида тайёрланади. 
EXCEL дастурида маълумотлар иккита листга 
(Sheet1, Sheet2) ёзилади. “Sheet1” лист (1-
расм)да объектлар ва унинг кўрсаткичлари 
ҳақидаги маълумотлар, “Sheet2” лист (2-расм)да 
ечилаётган масаланинг номи ёзилади.

Тадқиқот натижалари
Шартли 14та объектнинг бирор бир кўрсаткичи 

бўйича 10 йиллик маълумотлари асосида 
классификациялаб кўрамиз. Объектларни 
ўрганилаётган кўрсаткичининг маълумотлари 
Sheet1 листда тайёрланади (1- расм) ва 
қўйилаётган масалани номи Sheet2 листга 
ёзилади (2-расм).

Сўнгра “KLASSIFIKATOR 1” папкасини юклаб 
(3-расм) “Klassificator Python” exe файлга – 
дастурга кирилади(4-расм) ва “EXCEL FAYILNI 
YUKLASH” тугмачаси босилади, натижада 
объектларнинг маълумотлари жойлашган  
EXCEL файлларнинг номлари чиқади (5-расм). 

Сўнгра тадқиқ қилинаётган объектга мос 
файл номига сичқончани босиб файл юкланади 

ва “Открыть” тугмачаси босилади (5-расм).
Бу билан “Klassifikator Python” дастури ишга тушиб, объектларни 10 йил давомидаги ҳолати 

классификацияланади ва натижавий жадвал ҳосил бўлади  (6-расм). Натижавий жадвалнинг юқори 
қаторида қўйилган масаланинг номи ва иккинчи қаторида 5та класснинг номи, ранги ва шартли 
белгиси чиқади. Масалан, тўртинчи класс: номи “яхши”, ранги “кўк” ва шартли белгиси “АА”.

1-расм. Объектларни йиллар бўйича кўрсаткичларининг қийматлари.

2-расм. Масаланинг номи: 14та объектда шартли бир кўрсаткичнинг 10 йиллик ҳолатини 
классификацияси, %

3-расм. Klassifikator Python дастурига мурожаат қилиш ойнаси

4-расм. Klassifikator Python дастури ойнаси

5-расм. Объектга мос файлни юклаш

Натижанинг таҳлили
Натижани таҳлил қилинадиган бўлса, биринчи объект (ОБ1) 2014 йилдан 2021 йилгача “яхши”, 

“жуда яхши” ҳолатларда бўлиб келган 2022, 2023 йилларда эса “ўрта” ҳолатга тушиб қолган. Бешинчи 
объект ўрганиш даврида фақат “ўта яхши” ҳолатда бўлган. Ўн иккинчи объект эса ўрганиш даврида 
“ёмон” ҳолатда, 2019, 2022, 2023 йилларда эса “жуда ёмон” ҳолатга тушиб қолган.

Олинган натижалар объектларни бундай ҳолатларда бўлиш сабабларини аниқлаш, 
ривожлантиришнинг оптимал вариантларини ишлаб чиқишда асос бўлади ҳамда объектларнинг 
ҳолатининг мониторингини олиб бориш имконини беради.

